
Rezime/Abstract

Ovaj rad nastoji pokazati da se ekonomski registar bosanskog/hrvatskog/srpskog jezika znatno oslanja na jezično
posuđivanje iz engleskog jezika. Analiza je zasnovana na korpusu internetskih izvora dnevnih novina vodeći računa o
geografskoj zastupljenosti istih, te su odabrana po dva izvora iz Bosne i Hercegovine, Hrvatske i Srbije. Analizi primjera je
pristupljeno s tri aspekta (fonološki, morfološki i semantički). U radu se takođe posmatra vrsta riječi u oba jezika s ciljem
da se ustanove eventualne promjene koje su se desile nakon samog procesa tranzicije iz jednog jezika u drugi. Nakon
iscrpne analize, izvršena je klasifikacija obrađenih termina kao anglizama. Osnovna hipoteza u ovom radu je da savremeni
bosanski/hrvatski/srpski jezik obiluje anglizmima u registru ekonomije, uprkos činjenici da bosanski/hrvatski/srpski jezik
posjeduje odgovarajuće lingvističke zamjene za veliku većinu ispitanih anglizama. Izvjesno je da su anglizmi u ekonomskom
registru podvrgnuti ustanovljenim fonološkim, morfološkim i semantičkim promjenama i da su uglavnom ortografski
prilagođeni. Takođe se pretpostavlja da je broj imeničkih fraza čiji prvi element mijenja vrstu riječi podjednak broju
imeničkih fraza čiji elementi zadržavaju istu vrstu riječi.

